
 Annotatsiya: ushbu maqolada Markaziy Qizilqum fosforiti 1- va 2-qatlam namunalarining 

NaOH bilan ishqoriy qayta ishlash tartibi hamda ushbu namunalarning rengenfazaviy tahlili 

natijalari bayon etilgan. Shuningdek, namunalarning mineral tarkibi va element tahlili natijalari 

keltirilgan. 

Kalit so‘zlar: fosforit, rengenogramma, magnezit, ftoroapatit, kalsit. 

 

Kirish 

Respublikamizda joylashgan Markaziy Qizilqum fosforitlari hozirgi kunda fosforli o‘g‘itlar 

ishlab chiqaruvchi korxonalarning asosiy xomashyo bazasi hisoblanadi va Qizilqum havzasining 

Jer-Sardora, Qoraqat, Yetimtog‘ konlarining kimyoviy-mineralogik tarkiblarini o‘rganish 

borasida respublikamiz olimlari va mualliflar tomonidan bir qator tadqiqotlar olib borilgan [1]. 

Ushbu tadqiqot ishida Markaziy Qizilqum fosforiti 1- va 2-qatlam namunalarining NaOH bilan 

ishqoriy qayta ishlash tartibi hamda ushbu namunalarning rengenfazaviy tahlili keltirilgan.  

Tajriba qismi 

Dastlab fosforit uni 1-qatlamidan 10 gramm o’lchab olindi va NaOH ning 10 % li 20 ml eritmasi 

bilan ishlov berildi. 

Bunda dastlab eritmada o’zgarish kuztilmadi va uni 40
o
C gacha qizdirganimizda eritmadan gaz 

ajrala boshladi. Qizdirishni 20-30 daqiqa davom ettirganimizdan so’ng qizdirish to’xtatildi. 

Eritma quyuqlashdi rangi ozgarmadi tajriba so’ngida esa eritmamiz suvsizlanib qoramtir qoldiq 

hosil bo’ldi.  

Fosforit uni 2- qatlamining NaOH bilan ishqoriy qayta ishlash tajribasi yuqorida bayon etilgan 

holat bilan deyarli bir xil bo`ldi. 

Ishqoriy qayta ishlangan fosforit namunalarini identifikatsiya qilish O`zbekiston Respublikasi 

O.S. Sodiqov nomidagi Bioorganik kimyo institutida kompyuter tomonidan boshqariladigan 

XRD-6100 (Shimadzu, Yaponiya) kukunli difraktometrda olingan rentgenogrammalar asosida 

amalga oshirildi. Birikmalarning CuKα nurlanish (β-filtr, Ni, λ=1.54178Å, rentgen trubkasidagi 

tok kuchi va kuchlanish 30 mA, 30 kV) ta’sirida bajarildi. Bunda detektorning doimiy aylanish 

tezligi 4 grad/min, 0,02
o
 qadamda (ω/2θ-bog‘lanish) bo‘lib, skanirlash burchagi 4

o
 dan 80

o
 ga 

qadar olib borildi. Namunalar aylanish tezligi 30 ayl/min.ga teng bo‘lgan aylanali kamerada 

tahlil qilindi [2,3].  

Olingan rengenogrammalar ACTM («The Amerisan Mineralogist crystal structure database», 

ISSD-for-WWW) amerika kartotekasi hamda Mixeev va Gillerlar tamonidan tuzilgan 

minerallarning rengenometrik ko‘rsatkichli jadvallariga taqqoslab tahlil qilindi. 

Olingan natijalar va ularning tahlili 

Ishqoriy qayta ishlangan namunalarning rentgenofazaviy tahlili amalga oshirilganda Search-

Match dasturi orqali nisbiy elemetar miqdoriy tarkibi olindi. Jumladan, 1-rasmda Fosforit uni 1-

qatlamini natriy ishqori bilan qayta ishlangan namunasining rentgenogrammasini dasturda 

solishtirma tarkibiy tuzilishini o`rganilganda 47.0 % Ca5FO12P3 – ftoroapatit, 37.9 % CaSiO3 – 

vollastonit, 5,5 % MgCO3 – magnezit, 1,2 % Al2O3 – korund minerallarining tarkibiga mos 

kelishishi aniqlandi [4-6]. Shuningdek, nisbiy elementar tarkib esa 40.5 O, 32.9 Ca, 10.3 P, 9.2 

Si, 1.8 F, 1.6 Mg, 1.5 Fe, 0.8 C, 0.7 K, 0.7 Al, 0.1 Na kabi foizlarda mavjudligi isbotlandi. 

Ushbu namunaning kristallik darajasi 35.03% va amorflik daraja esa 64.97 % ga teng bo`ladi. 

 

        a                                                                        b    

 

c 

1-rasm. Fosforit uni 1-qatlamini natriy ishqori bilan qayta ishlangan namunasining 

rentgenogrammasini solishtirma tarkibiy tuzilishi 

a) Rengenogramma 

b) Nisbiy mineral tarkib 

c) Nisbiy elementar tarkib 

2-rasmda Fosforit uni 2-qatlamini natriy ishqori bilan qayta ishlangan namunasining 

rentgenogrammasini dasturda solishtirma tarkibiy tuzilishini o`rganilganda 67.6 % Ca5FO12P3 – 

ftoroapatit, 24.3 % – kalsit, 8.1 % –grossular minerallarining tarkibiga mos kelishishi aniqlandi 

[7-9]. Shuningdek, nisbiy elementar tarkib esa 40.9 O, 38.1 Ca, 12.5 P, 1.4 Si, 2.5 F, 0.4 Mg, 1.5 

Fe, 2.9 C, 0.7 K, 0.9 Al, 0.4 Sc kabi foizlarda mavjudligi isbotlandi. Ushbu namunaning 

kristallik darajasi 34.71% va amorflik daraja esa 65.29 % ga teng bo`ladi. 

 

                                   a                                                                       b 

 

c 

2-rasm. Fosforit uni 2-qatlamini natriy ishqori bilan qayta ishlangan namunasining 

rentgenogrammasini solishtirma tarkibiy tuzilishi 

a) Rengenogramma 

b) Nisbiy mineral tarkib 

c) Nisbiy elementar tarkib 

